«Математика иле»нә йолдызлы сәяхәт
(V сыйныфта математикадан һәм «Йолдызлы күк» электив курсыннан берләштерелгән дәрес эшкәртмәсе)
Хәлил ГАЙНЕТДИНОВ,
Арча районы Яңа Кенәр лицееның «Җиһангирлар» оешмасы җитәкчесе;

Илгизә СӘЛАХОВА,
Арча районы Яңа Кырлай урта мәктәбенең югары квалификация категорияле математика укытучысы
Тема: унарлы вакланмаларны тапкырлау һәм бүлү + җиһанны өйрәнәбез.
Белем бирү максаты. «Унарлы вакланмаларны тапкырлау һәм бүлү. Җиһанны өйрәнәбез» темалары буенча белемнәрне системалаштыру, гомумиләштерү; гамәлләрне эшләүдә уңайлы юл сайлап, исәпләү осталыгын үстерү; белемнәрне төрле ситуацияләрдә дөрес итеп куллану күнекмәсе булдыру; мәгълүмат белән эшләү күнекмәсе формалаштыру.

Үсеш максаты. Үз эшеңне анализлый белү, үзбәя кую күнекмәсен үстерү; сөйләм телен камилләштерү; математика һәм «Йолдызлы күк» фәннәренең предметара бәйләнеше аша танып белү күнекмәсен үстерү.

Тәрбияви максат. Дөньяга фәнни караш тәрбияләү; математика һәм «Йолдызлы күк» фәннәренә кызыксыну уяту.

Дәрес тибы. Рефлексия дәресе. («Унарлы вакланмаларны тапкырлау һәм бүлү» темасын гомумиләштереп кабатлау дәресе.)
Җиһазлау. Мультимедиа, экран, тестлар, магнитлар, компьютер классы, компьютерларда Windows 9x һәм аннан югары операцион система һәм Microsoft Office пакеты булуы шарт. Аудио- һәм видеоязмалар (Ю.А.Гагариның космоска әзерлеге).

Дәрескә әзерлек.

«Дәрес-сәяхәт» электрон презентациясе, «Унарлы вакланмалар белән гамәлләр» дигән тест (Power Point презентацияләр редакторында эшләнгән). Мөстәкыйль эш өчен өч дәрәҗә авырлыкта төзелгән карточкалар. Укучыларга тапшыру өчен «Булдыклылар» значогы ясау (дөрес җаваплар өчен тапшырыла). Ю.А.Гагаринның космоска әзерлеге хакында, аның тавышы яздырылган аудио- һәм видеоязмалар.
Дәрес барышы.

I. Оештыру өлеше.  Уңай психологик халәт тудыру.

Математика укытучысы. Исәнмесез, укучылар. Хәерле көн. (1 нче слайд.) Укучылар, бүгенге дәресебезгә кунаклар килде. Халкыбызда «Кунак ишегеңне ачса, син йөзеңне ач» дигән әйтем (2 нче слайд) бар. Әйдәгез, без дә, елмаеп, кунакларыбызны һәм бер-беребезне сәламлик.

Укучылар, бүгенге дәресебез гадәти булмаган дәрес булыр. Дәресне мин «Җиһангирлар» оешмасы җитәкчесе Хәлил абыегыз Гайнетдинов белән берлектә алып барачакмын. Без сезнең белән түбәндәге төркемнәргә бүленеп утырдык. (Танышу.)
1. Космонавт-сынаучылар төркеме. 

2. Бортинженерлар төркеме. 

3. Җирне өйрәнүчеләр төркеме. 

4. Җиһанны өйрәнүчеләр төркеме. 

II. Белемнәрне актуальләштерү.

Математика укытучысы. Без сезнең белән нинди вакланмалар турында өйрәндек? (Унарлы.) Әйе, унарлы вакланмалар. Алар белән нинди гамәлләрне башкару кагыйдәләрен беләбез? (Кушу, алу, тапкырлау, бүлү.) Бик дөрес, афәрин! Без сезнең белән, унарлы вакланмаларны тапкырлау һәм бүлү кагыйдәләрен кулланып, мисаллар чишәчәкбез һәм «Унарлы вакланмалар» иленә сәяхәткә чыгачакбыз, җирдән галәмгә юл салачакбыз. Дәресебез – гадәти булмаган дәрес. Без сезнең белән компьютер классында. Компьютер безгә белем туплауда ярдәм итәчәк. Дәрес барышында сорауларга җаваплар бирәчәкбез, такта янында да эшләрбез, шулай ук белемнәрне дә тикшерәчәкбез. Барысын да тырышып башкарган укучы «Булдыклылар» значогы белән бүләкләнәчәк. 
Балалар, ишетәсезме, ниндидер тавыш килә (3, 4 нче слайдлар.) (Галәмнән сигнал-музыка куела.) 
Безгә каяндыр сигналлар җибәрәләр. Әмма алар безгә аңлашылып бетми. Мисалларны телдән чишеп, җавапны тиз генә табачакбыз (слайдта мисаллар һәм аны уку өчен шифр чыга). 

1. Күмәк эш телдән исәпләү (чираттан әйтәләр). (2 минут)
«Хатаны төзәт» уены. (ТЭЙК ОФ-ТАЧ ДАУН структурасы – «торырга-утырырга» кулланыла.) Слайдта (5 нче слайд) бирем: мисалларны телдән чишегез, шифр ярдәмендә җөмләне укыгыз. (Мисалларның чишелеше тикшерелә. Җавап дөрес булса, укучы торырга тиеш, әгәр юк икән, җавапны дөресләп әйтә.)
1. 2,8 + 0 = 2,8 (җ)

2. 3,5 – 1,8 = 1,7 (и)

3. 12,1 : 10 = 1,21 (һ)

4. 5,49 : 9 = 0,61 а)

5. 48,6 : 6 = ,1 (н)

6. 35,5 : 5 =7,1 (г)

7. 8,4 · 0,5 = 4,2  (р) 

8. 12,1 · 0,01 = 0,121  (ә)

9. 13,6 ·100 = 1360 (х)

10. 3,78 · 0 = 0 (и)

11. 7,4 · 0,5 = 3,7 (м)

12. 1,5 · 0,46 – 1,5 · 0,16 = 0,45 (итегез)

 Җавап. Җиһанга рәхим итегез. (6 нчы слайд)
[image: image1.png]28+0=28 12,1:0,01= 0,121
35-18=17 13,6:100=1360
12,1:10=1,21 3,78:0= 0
5490= 061 405237
48,6:6= 8,1 1,6:0,46-1,50,16= 0,45

v S
84:05=42

061
) e ) N




Математика укытучысы. Балалар, безне галәм киңлекләренә кунакка чакыралар, Галәмгә сәяхәткә чыгарга сез әзерме? Сәяхәткә кузгалыр алдыннан бераз гына мәгълүмат белән танышып алыйк. Сүзне «Җиһангирлар» оешмасы җитәкчесе Хәлил абыегызга бирик.
«Җиһангирлар» оешмасы җитәкчесе. (Ул җиһан, җиһангир, җиһанга чыгу тизлеге турында беркадәр мәгълүмат бирә.) (7 нче слайд) (2 минут) 

2. Парларда эшләү. (2 минут)
Математика укытучысы. Сәяхәтебез шактый катлаулы булачак, каршылыклар да очрамый калмас. Сезнең кәеф яхшымы?

Без бүген чын җиһангирлар булырбыз, әмма моның өчен безгә бик тә нык тырышырга кирәк. Туктагыз, ни бу? Безгә хат килеп төште. (8, 9 нчы слайдлар.)
«Ярдәм итегез, безнең планетага куркыныч яный. Чит планетада яшәүчеләр безнең җиһан корабына һөҗүм итә. Аларның һөҗүмен туктату өчен карточкаларга язылган җөмләләрне дәвам итәргә кирәк». 

Ярдәм итик, балалар. Өстәл өстендәге конвертлар эченнән йолдызларны алабыз (1 нче кушымта) Күз салыйк әле, нинди йолдызлар бу? (Унарлы вакланмаларны тапкырлау һәм бүлү кагыйдәләре.) (10 нчы слайд.) 

(Джот Тотс («Уегызны языгыз») структурасы кулланыла.) Һәр төркемнән беренче укучы карточкаларны өләшә. Бу карточкаларга төркемдәгеләрнең һәркайсы бер кагыйдә яза. Төркемнәрдә фикер алышулар була. Икенче номерлы укучы гомумиләштереп нәтиҗә ясый. (Кагыйдәләрне бүлү. Беренче төркем – унарлы вакланмаларны кушу һәм алу кагыйдәләре; икенче төркем – унарлы вакланмаларны тапкырлау кагыйдәләре; өченче төркем – унарлы вакланмаларны бүлү кагыйдәләре.)

Биремне янәшә утыручы иптәшегез белән башкарыгыз, карточкаларга языгыз, фикер алышыгыз. Моның өчен сезгә 30 секунд вакыт бирелә, башлыйбыз (кыңгырау белән сигнал бирелә).
Хәзер чираттан үзегез язып бетергән кагыйдәне укый барабыз һәм безнең сәяхәтебез барышында юлыбызны яктыртсын өчен үз җавабыгызга туры килгән йолдызны тактага беркетә барабыз. (Тактаның бер өлешенә кагыйдәләр беркетелә.)
Нинди матур булды безнең күк йөзебез, менә шул йолдызлар – кагыйдәләргә нигезләнеп, без күнегүләр эшләвебезне дәвам итәрбез. 

Безгә «Саннар» йолдызлыгыннан серле саннар (11 нче слайд) балкый. Бу саннар сезгә ни дә булса хәтерләтмиме?

«Җиһангирлар» оешмасы җитәкчесе. (Ул космонавтлар турында (12 нче слайд)сөйли. Салмак кына җыр белән видео бара. Аудиоязма тәкъдим ителә.)
III. Төп өлеш. Белемнәрне практикада куллану.
Математика укытучысы. Юрий Гагарин безгә старт бирде. Аның кебек кыю булып, без дә җиңүләргә омтылырга тиеш. Кораблебезгә нинди исем бирербез? (13 нче слайд)
Укучылар. Буран.
1. Мәсьәлә чишү.
Математика укытучысы. Гагаринның очышы күпме дәвам итте? (108 минут.) Әйе, 108 минут, ә безнең галәм киңлекләрендә сәяхәтебез 30 минуттан артмаячак. Балалар, безнең корабльдә вакыт ничә тапкыр тизрәк узачак? Безгә нинди гамәл ярдәмгә килер? Дәфтәргә язып исәплик әле, безгә вакытны сарыф итмәскә кирәк. (Баганалап (108 : 30 = 3,6 (тапкыр) тактада һәм дәфтәрләрдә эшлиләр.) (14 нче слайд.)
2. Төркемнәрдә эш. (2 минут)
Математика укытучысы. Без сезнең белән Үлчәүләр йолдызлыгына якынлашып киләбез. (15 нче слайд.)
Бөтендөнья тартылу көче законы нигезендә барлык җисемнәр бер-берсенә тартыла. Шуңа күрә галәмгә очу өчен, җирнең тарту көченнән арынырга кирәк. Моның өчен нинди тизлек кирәк? Без шул сорауга җавап эзләячәкбез.

Һәр төркемнең өстәлләрендә биремнәр бар. Әлеге тигезләмәләрне чишеп, сез бу саннарны таба аласыз. Конверт эчендә шулай ук тигезләмәләрнең җаваплары яшерелгән. Сез аны укып, иптәшләрегезне дә таныштырырсыз. 30 секунд эчендә фикер алышасыз. (Сигнал бирелә, чишелешен дәфтәрләренә язып куялар, конверт эченнән мәгълүматны табалар, иптәшләрен таныштыралар.)
Космонавт-сынаучылар төркеме: 

2,5х + 2,4 = 22,15 (7,9)
 Бортинженерлар төркеме:

3,5х + 2,4 = 41,6 (11,2)
 Җирне өйрәнүчеләр төркеме:

3,4х + 6,7 = 44,78 (11,2)
Җиһанны өйрәнүчеләр төркеме:

1,8х + 5,2 = 35,08 (16,6)
3. Космик тизлек турында әңгәмә. (5 минут)
«Җиһангирлар» оешмасы җитәкчесе. (Ул космик тизлекләр турында сөйли, кара упкын (чоңгыл) турында мәгълүмат бирә.) (16 нчы слайд.)

Кара упкын – гадәттән тыш зур массалы җиһан объекты, шуңа күрә кара упкынның тарту көче гадәттән тыш зур, бар объектларны да үзенә тартып китерә һәм алар барысы да шул упкын эченә кереп китәләр һәм югалалар, аны хәтта яктылык тизлеге белән хәрәкәт итүче объектлар да ташлап китә алмыйлар (шулай ук яктылык квантлары да). (17 нче слайд.) 

Астрономнар кара упкынны күрә алмыйлар, әмма шушы упкын тирәсендәге төрле объектларның упкынга таба барганын һәм аларның шушы коточкыч көчле җиһан чоңгылына кереп югалуын күзәтәләр.

Физкультминут (1 минут). 

Математика укытучысы. Көй барышында хәрәкәтләр: слайдта унарлы вакланма чыкса, уңга карыйбыз, бөтен сан чыкса – сулга. Гамәл билгесенә кул чабабыз, тыныш билгесенә аякларны тыпырдатабыз.
Без ялга тукталган арада идарә итү бүлегеннән ашыгыч хәбәр килеп иреште. Безнең «Буран»ыбыз кара упкынга якыная. Бәлагә дучар булмас өчен безгә тиз арада тестларны чишәргә кирәк. Конверт эченнән биремнәрне алабыз, һәркем аерым чишә, аннан дөреслеген тикшерәчәкбез. (Алдан төгәлләгән укучыларга өстәмә карточкалар бирелә.)
Карточка. Аңлатманың кыйммәтен табарга:
 1) 17,39 : (15 – 14,26) – 6:12,5
 2) 58,78 – 1,38 · (275,4: 6,8)
Индивидуаль эш. «Унарлы вакланмаларны тапкырлау һәм бүлү» темасына тест. (6 минут.)
	I вариант 
1. Бүлүне башкарырга: 73,1: 0,01.

а) 0,731; ә) 7310;                б) 7,31; в) башка җавап

2. Бүлүне башкарырга: 
15,75 : 4,5..

а) 3,5; ә) 0,35; б) 4,5;          в) башка җавап
3. Тигезләмәне чишәргә: 

2,5 · х = 0,08.

а) 31,25; ә) 0,032;               б) 0,32; в) башка җавап
4. Бүлмәнең озынлыгы 3,2 м, ә киңлеге 2,3 м. Бүлмәнең мәйданын табарга.

а) 7,36 м²; ә) 73,6 м²;          б) 0,736 м²; в) башка җавап
5. Бирелгән саннар арасыннан иң зур санны табарга:

а) 3,5 · 2,32;  ә)  3,5· 4,1; б)  1,99 · 4,1;     в) 3,5 · 4,9 
	II вариант 
1. Бүлүне башкарырга: 
 5,339 : 0,001.

а) 533,9; ә) 5339; б) 0,005339; в) башка җавап
2. Бүлүне башкарырга:
1,247 : 2,9.

а ) 4,3; ә) 0,43;                        б) 4,3; в) башка җавап
3. Тигезләмәне чишәргә: 
12 · х = 2,4 .

а) 5; ә) 0,25;                        б) 50; в) башка җавап
4. Бүлмәнең озынлыгы 4,1 м, ә киңлеге 2,9 м. Бүлмәнең мәйданын табарга.

а) 11,89 м²;  ә)118,9 м²;                      б)12,73 м²; в) башка җавап
5. Бирелгән саннар арасыннан иң кечкенә санны табарга:

а) 3,5· 2,32;   ә) 3,5 · 4,1;                     б) 2,32 · 2,1; в) 3,5 · 2,33
	III вариант 
1. Бүлүне башкарырга:  
0,136 : 0,1.

а)13,6 ә) 1,36; б) 0,0136; в) башка җавап

2. Бүлүне башкарырга: 14,75 : 2,5.

а)  59; ә) 0,59;                            б) 5,9; в) башка җавап

3. Тигезләмәне чишәргә: 
8 · х = 0,16.

а) 0,02; ә)13,7;                     б) 14,7; в) башка җавап

4. Бүлмәнең озынлыгы 4,2 м, ә киңлеге 3,3 м. Бүлмәнең мәйданын табарга. 

а) 12,86 м²;   ә) 1,286 м2;                б) 13,86 м²; в) башка җавап.

5. Бирелгән саннар арасыннан иң зур  санны табарга:

а)14,5 · 2,1;    ә)  2,1 · 14,1; б) 1,9 · 14,1 ; в) 14,5 ·3,33.
	IV вариант 
1. Бүлүне башкарырга: 0,89 : 0,1.

а) 8,9; ә) 0,89; б) 0,089;   в) башка җавап
2. Бүлүне башкарырга: 0,1482 : 2,6.

а) 0,57; ә) 0,057;                   б) 5,7; в) башка җавап
3. Тигезләмәне чишәргә: 
10 · х = 3,2.

а) 0,32; ә) 3,125;                      б) 5,7;  в) башка җавап                 

4. Бүлмәнең озынлыгы 2,1 м, ә киңлеге 1,9 м. Бүлмәнең мәйданын табарга.

а) 3,89 м2; ә) 3,99 м²;                      б) 39,9 м²; в) башка җавап 

5. Бирелгән саннар арасыннан иң кечкенә санны табарга:

а) 3,4 · 1,11;  ә) 3,4 · 1,09; б) 1,09 · 2,09 ; в) 3,4 · 2,09 


(Укучылар җавапларны картага тутыра.) 

Җаваплар картасы

Фамилия .............................. Исем....................... Сыйныф............................
Вариант.......................  Билге  .................................                     

	Сорау №
	1
	2
	3
	4
	5

	Җавап варианты
	
	
	
	
	


«Унарлы вакланмаларны тапкырлау һәм бүлү» тестының җаваплары (20 – 21 нче слайдлар)
	
	1
	2
	3
	4
	5

	В-1
	ә
	а
	ә
	а
	в

	В-2
	ә
	ә
	в
	а
	б

	В-3
	ә
	б
	а
	б
	в

	В-4
	а
	ә
	а
	ә
	б


(Укучылар бер-берләренең эшләрен тикшерә. Экранда  слайд чыга, билгеләр куела.)
4. Мәсьәләләр чишү.
«Җиһангирлар» оешмасы җитәкчесе. Безне «Җиһан мәсьәләләре»  йолдызлыгы каршы ала. (18 нче слайд.) Әйдәгез әле, без бу йолдызлыкта да уңышлы гына чыгыш ясыйк. (Слайдта мәсьәләләр чыга. Биремнәрне дәфтәрдә һәм тактада башкаралар.)
1. Яктылык тизлеге 300 000 км/с. Кояштан җиргә кадәр ераклык 150 000 000 км. Кояш нуры күпме вакыт эчендә җиргә килеп җитәр? Вакытны минутларда күрсәтергә, җавапны унынчы өлешләргә кадәр түгәрәкләргә. (150 000 000 : 300 000 = 500 секунд = 8 минут 20 секунд = 8,33333 минут = 8,3минут) (19 нчы слайд.)
2. Экватор озынлыгы 39 998,4 км. Җир бер әйләнешне бер тәүлектә ясый. Әйләнеш тизлеген табарга, ягъни экватордагы кеше Җир үзәге тирәсендә нинди тизлек белән әйләнә? (39 998,4 : 24 = 1666,6 км/сәг) (20 нче слайд.)
IV. Рефлексия. (3 минут) 

Математика укытучысы. Безнең җиһан кораблебез кабат җиргә әйләнеп кайтты. Сәяхәтебез сезгә ошадымы? Кәефегез яхшырдымы? (21 нче слайд.)
Дәрестә нәрсә эшләргә тиеш идек?  Ниләр эшләдек?
(Кагыйдәләрне кабатлау. Белемнәрне бәяләү.)

V. Өй эше бирү. (22 нче слайд.) Карточкаларда – тест биреме, иҗади бирем: сыйныфташларыңа тәкъдим итәр өчен санның арифметик уртасы белән галәмгә бәйле мәсьәлә төзеп, чишеп килергә.

